
పతితోన చెప్పి యీపని యొనర్చెద నన్న

       నెఱుఁగ రా దాతని హృదయసరణి



	 







	ఆ.	
ధర్మసూక్ష్మ మెవ్విధము దుర్బలప్రబ

లంబు లెఱిఁగి నిశ్చయంబు సేయు

వార లెవ్వ రిచట వాక్రుచ్చి యొకరితో

జెప్ప రాదు త్రోపు సేయ రాదు.'

	వ.	
అని డోలాయమానమానస యగుచు నమ్మానవతి ధర్మస్థితికిం బతియనుమతియ

ముఖ్యగతిగాఁ దనమతి నిశ్చయింప దూతిక లచ్చెలువం బతితల్పంబున నిడి

తొలగి చనిరి.

	తే.	
అంత నయ్యింతి తన యంతరంగమందు

నతఁడు తనుఁ బొందఁ బై పడునంతకంటె

మున్న యీ మాట వినిపింపకున్నఁ గార్య

మనువు పఱచుట దుస్తర మని తలంచి.

చెప్పఁగ జూచి సిగ్గువడుఁ జెప్పఁగఁ, జెప్పకయున్నఁ దీర, దేఁ

జెప్పెదఁ గాక యంచుఁ దెగి చెప్పఁ దలంచు, ని దేమి మాటగాఁ

జెప్పుదుఁ, జెప్పినం బతియుఁ జిత్తమునం గలుషించునో, పరుల్

చెప్పెడువార్త కాదనుచుఁ జెప్పఁగఁ బూనునుఁ, జెప్పఁ గా దనున్..

	క.	
అప్పడఁతి యివ్విధంబున

ముప్పురి గొను సంశయంపుముంపునఁ బతికేఁ

జెప్పక యిది మఱి యెవ్వరు

చెప్పెద రని చెప్పఁ జూచుఁ జెప్పఁగ వెఱచున్.

	ఆ.	
అట్ల కాదె ముగ్ధ యటె, క్రొత్తపెండిలి

కూఁతు రట్టె, మగఁడు లాఁతి యట్టె,

యదియుఁ బ్రధమసంగ మాసన్నవేళటె,

సిగ్గు పేర్మి వేఱ చెప్ప నేల.

	క.	
అవి యన్నింటిని మిగులదె

భువి నెందును లేని యితరపురుషప్రారం

"https://te.wikisource.org/w/index.php?title=పుట:Bhoojaraajiiyamu.pdf/155&oldid=375935" నుండి వెలికితీశారు

		 ఈ పేజీలో చివరి మార్పు 29 డిసెంబరు 2021న 13:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

